
 შესყიდვის ობიექტის აღწერასთან დაკავშირებული ინფორმაცია

 1.1 მიუთითეთ შესყიდვის ობიექტის დასახელება

ბარათაანთ არხის სარწყავი სისტემის რეაბილიტაციის სამუშაოები

  1.2 მიუთითეთ საქონლის/მომსახურების/სამუშაოს აღწერა (ტექნიკური დავალება), შესყიდვის ობიექტის რაოდენობა/მოცულობა

პროექტით გათვალისწინებულია შემდეგი სამუშაოები: 

- ბარათაანთ არხის რეაბილიტაცია - 15,61კმ; 

- განშტოება შტო-I-ის რეაბილიტაცია - 10,92კმ; 

- ბარათაანთ არხის გამანაწილებლების რეაბილიტაცია - 4355მ; 

- განშტოება შტო-I-ის გამანაწილებლების რეაბილიტაცია - 8175მ. 

- მილხიდების, ხიდების და გალერეის გაწმენდას ხელით ბერმაზე დაყრას და ნაწილობრივ გატანა; 

- წყალგამშვების რეაბილიტაციას და საჭიროების შემთხვევაში ახლის მოწყობა.

 1.3 ატვირთეთ ფასების ცხრილი/ხარჯთაღრიცხვა

 დანართი N1 - სამუშაოს ხარჯთაღრიცხვა.xls   

 1.4 მიუთითეთ საქონლის მიწოდების/მომსახურების გაწევის/სამუშაოს შესრულების ვადა

სამუშაოს შესრულების ვადაა - ხელშეკრულების გაფორმების თარიღიდან 250 კალენდარული დღე.  

სავალდებულოა სამუშაოები წარმოებული იყოს ხელშეკრულებით გათვალისწინებული სამუშაოთა შესრულების გეგმა-გრაფიკის განუხრელი

დაცვით, მაქსიმალურად უწყვეტ რეჟიმში.

 1.5 მიუთითეთ საქონლის მიწოდების/მომსახურების გაწევის/სამუშაოს შესრულების ფორმა და ადგილი

ბარათაანთ არხის სარწყავი მასივი განლაგებულია 50 კმ-ში ქ. თბილისის სამხრეთით, მდ. დებედას მარცხენა მხარეს სოფ. სადახლოდან სოფ.

შულავერამდე და ადმინისტრაციულად შედის მარნეულის მუნიციპალიტეტში.

 1.6 მიუთითეთ შესასრულებელი სამუშაოს გონივრული საგარანტიო ვადა

1. მიმწოდებელი იძლევა გარანტიას, რომ შესრულებული სამუშაო იქნება ხარისხიანი, სწორი ექსპლუატაციის პირობებში არ გამოავლენს დეფექტს

და შეესაბამება სამუშაოს შესრულების ტექნიკურ დავალებასა და ამ დოკუმენტაციით გათვალისწინებულ სტანდარტებსა და ნორმებს.  

2. მიმწოდებელი ვალდებულია შეტყობინების მიღებიდან, შემსყიდველის მიერ მიცემულ გონივრულ ვადაში (მაგრამ არაუმეტეს 10 კალენდარული

დღისა) განახორციელოს წარმოქმნილი ნებისმიერი დეფექტის (გაუმართაობის) აღმოფხვრა, შემსყიდველის მხრიდან რაიმე დამატებითი

დანახარჯის გაწევის გარეშე. იმ შემთხვევაში თუ დეფექტ(ებ)ის/გაუმართაობ(ებ)ის სირთულიდან გამომდინარე, მის აღმოსაფხვრელად საჭიროა

მეტი ვადა, მიმწოდებელმა 10 დღიანი ვადის გასვლამდე შემსყიდველთან უნდა შეათანხმოს მოცემული ვადის გაგრძელების საკითხი. ნებისმიერ

https://tenders.procurement.gov.ge/engine/files.php?mode=que&file=422232&code=1541776996
https://tenders.procurement.gov.ge/engine/files.php?mode=que&file=422233&code=1541777003
https://tenders.procurement.gov.ge/engine/files.php?mode=que&file=422234&code=1541777008
https://tenders.procurement.gov.ge/engine/files.php?mode=que&file=422235&code=1541777014
https://tenders.procurement.gov.ge/engine/files.php?mode=que&file=422236&code=1541777020
https://tenders.procurement.gov.ge/engine/files.php?mode=que&file=422237&code=1541777026
https://tenders.procurement.gov.ge/engine/files.php?mode=que&file=422238&code=1541777031
https://tenders.procurement.gov.ge/engine/files.php?mode=que&file=422240&code=1541777037
https://tenders.procurement.gov.ge/engine/files.php?mode=que&file=422241&code=1541777042
https://tenders.procurement.gov.ge/engine/files.php?mode=que&file=422242&code=1541777049
https://tenders.procurement.gov.ge/engine/files.php?mode=que&file=422244&code=1541777055
https://tenders.procurement.gov.ge/engine/files.php?mode=que&file=422245&code=1541777062
https://tenders.procurement.gov.ge/engine/files.php?mode=que&file=422248&code=1541777080
https://tenders.procurement.gov.ge/engine/files.php?mode=que&file=422249&code=1541777086
https://tenders.procurement.gov.ge/engine/files.php?mode=que&file=421993&code=1541772672

შემთხვევაში დეფექტ(ებ)ის/გაუმართაობ(ებ)ის აღმოფხვრის ვადა არ შეიძლება აღემატებოდეს 30 კალენდარულ დღეს, შემსყიდველის მხრიდან,

საგარანტიო ვალდებულების შესრულების საჭიროების თაობაზე, შეტყობინების მიღების დღიდან. 

3. შესრულებული სამუშაოებზე საგარანტიო ვადა განისაზღვრება 1 (ერთი) წლის ვადით, შემსყიდველისა და მიმწოდებლის უფლებამოსილი

პირების მიერ სამუშაოების საბოლოო მიღება-ჩაბარების აქტის გაფორმების თარიღიდან.  

4.შესრულებული სამუშაოების ხარისხის დაცვის მიზნით, შემსყიდველის მიერ ყოველი შესრულებული სამუშაოს ღირებულებიდან დაკავებული

იქნება ამ სამუშაოს ღირებულების 5%. აღნიშნული თანხის ნახევარი (2.5%) მიმწოდებელს აუნაზღაურდება დეფექტებზე პასუხისმგებლობის

პირველი პერიოდის, 6 თვის, გასვლის შემდეგ, ხოლო მეორე ნახევარი (2.5%) - დეფექტებზე პასუხისმგებლობის მთლიანი პერიოდის, 1 წლის,

გასვლის შემდეგ. ამასთან, ორივე შემთხვევაში, ანაზღაურება მოხდება მხოლოდ მას შემდეგ, რაც შემსყიდველი უფლებამოსილი წარმომადგენელი

დაამოწმებს, რომ მიმწოდებლის მიერ გასწორებულია ყველა აღმოჩენილი დეფექტი (ასეთის არსებობის შემთხვევაში), პასუხისმგებლობის

პერიოდ(ებ)ის დასრულებამდე. 

5. იმ შემთხვევაში, თუ ნებისმიერი მიზეზით, მიმწოდებელი ვერ/არ უზრუნველყოფს საგარანტიო პერიოდში გამოვლენილი დეფექტ(ებ)ის/

გაუმართაობ(ებ)ის აღმოფხვრას, სამუშაოს ხარისხის დაცვის მიზნით შესაბამისი ეტაპისთვის დაკავებული თანხა მთლიანად რჩება შემსყიდველს. 

6. თუ მე-5 პუნტში აღნიშნული დეფექტ(ებ)ის/გაუმართაობ(ებ)ის აღმოფხვრისათვის საჭირო თანხა აღემატება სამუშაოს ხარისხის დაცვის მიზნით

დაკავებულ თანხას, შემსყიდველი უფლებამოსილია, დამატებით მოსთხოვოს მიმწოდებელს აღნიშნული სხვაობის ანაზღაურება საქართველოს

კანონმდებლობით დადგენილი წესით. 

7. შემსყიდველი უფლებამოსილია, საგარანტიო პერიოდის განმავლობაში, გადაუხადოს მიმწოდებელს სამუშაოს ხარისხის დაცვის მიზნით

დაკავებული თანხა, იმ შემთხვევაში, თუ მიმწოდებელი წარმოადგენს საქართველოს კანონმდებლობის შესაბამისად ლიცენზირებულ საბანკო/

სადაზღვევო დაწესებულების მიერ გაცემულ საბანკო გარანტიას, დაკავებული თანხის იდენტურ ოდენობაზე (შესაძლებელია ასევე წარმოდგენილ

იქნას უცხო ქვეყნის საბანკო დაწესებულების მიერ გაცემული საბანკო გარანტია, რომელიც გადაზღვეული იქნება საქართველოს ეროვნული ბანკის

მიერ ლიცენზირებული საბანკო დაწესებულების მიერ). ამასთან, შემსყიდველის უფლებამოსილი წარმომადგენელი უნდა ადასტურებდეს,

მოცემული მომენტისთვის, შესრულებულ სამუშაოზე დეფექტ(ებ)ის/გაუმართაობ(ებ)ის არარსებობას. 

8. მე-7 პუნქტით გათვალისწინებული საბანკო გარანტია უნდა იყოს უპირობო და შემსყიდველს უფლებას აძლევდეს, საბანკო გარანტიის გამცემი

დაწესებულებისგან პირველივე მოთხოვნისთანავე, შემსყიდველის მხრიდან ყოველგვარი დასაბუთებისა და დოკუმენტაციის წარდგენის გარეშე,

მიიღოს საბანკო გარანტიით განსაზღვრული სრული თანხა. აღნიშნული საბანკო გარანტიის მოქმედების ვადა მინიმუმ 30 კალენდარული დღით

უნდა აღემატებოდეს შესრულებული სამუშაოს საგარანტიო ვადას.

 ტექნიკური მოთხოვნები

 2.1 მოითხოვება თუ არა ინფორმაცია შესყიდვის ობიექტის სასაქონლო ნიშნის, პატენტის, მოდელის, წარმოშობის წყაროს ან/და მწარმოებლის

შესახებ?

არა

 2.2 მოითხოვება თუ არა ინფორმაცია პრეტენდენტის გამოცდილების შესახებ?

კი

  2.2.1 მიუთითეთ პრეტენდენტის გამოცდილებასთან დაკავშირებული მოთხოვნები

2015 წლის 1 იანვრიდან ტენდერის გამოცხადების დღემდე, საქართველოს ტერიტორიაზე, ასევე, სხვა ქვეყნის ტერიტორიაზე (გარდა იმ ქვეყნისა,

რომლის რეზიდენტსაც წარმოადგენს პრეტენდენტი ან სათაო კომპანია), პრეტენდენტის მხრიდან, შემსყიდველის მიერ განსაზღვრული ტიპის

სამუშაოების ფაქტობრივად შესრულებული ღირებულებების ჯამი უნდა იყოს არანაკლებ მოცემული შესყიდვის ობიექტის სავარაუდო

ღირებულების 100%-ის ოდენობით, ამასთან, იმავე პერიოდში პრეტენდენტს სულ მცირე ერთი ხელშეკრულების ფარგლებში დასრულებული უნდა

ჰქონდეს შემსყიდველის მიერ მოთხოვნილი ტიპის სამუშაოები, არანაკლებ შესყიდვის ობიექტის სავარაუდო ღირებულების 50%-ის ოდენობით.  

პრეტენდენტს გამოცდილებაში ჩაეთვლება შემდეგი ტიპის სამუშაოები: 

• საირიგაციო სისტემებზე შესრულებული სამუშაოები (საირიგაციო სისტემა წარმოადგენს არასაკმარისი ტენიანობის მქონე მიწების ნაყოფიერების

გაზრდის მიზნით ხელოვნურად მოწყობილი სარწყავ სისტემას, რომლის შემადგენელი ნაწილია ჰიდროტექნიკური ნაგებობები, კერძოდ, ამ

მიზნებისთვის მოწყობილი სათავე ნაგებობები, სხვადასხვა რიგის და ზომის არხები, მილსადენები, სატუმბი სადგური, აკვედუკი, დიუკერი,

გვირაბი, შემტბორავი, წყალგამანაწილებელი და წყალმიმღები ნაგებობები, წყალმზმომები); 

• კაშხლებზე და წყალსაცავებზე შესრულებული სამუშაოები; 

• ჰიდროელექტროსადგურებზე შესრულებული სამუშაოები; 

• ქალაქებისა და სოფლების წყალმომარაგება/წყალარინების სისტემებზე შესრულებული სამუშაოები. 

 

დოკუმენტები, რომლითაც უნდა დასტურდებოდეს გამოცდილება 

ა) პრეტენდენტის გამოცდილება უნდა დასტურდებოდეს შემდეგი დოკუმენტებიდან: 

1) მხარეთა მიერ ხელმოწერილი ხელშეკრულების ასლები; 

2) შესაბამისი სამუშაოს შესრულების დამადასტურებელი დოკუმენტების ასლები, კერძოდ: 

• სამუშაოს შესრულების აქტი (მაგალითად ფორმა N2 ან ანალოგიური შინაარსის სხვა დოკუმენტი) ან/და 

• შესრულებული სამუშაოს მიღება-ჩაბარების აქტი ან/და 

• დამკვეთის მიერ გაცემული შესრულებული სამუშაოს დამადასტურებელი ცნობა ან/და  

• დადასტურებული საგადასახადო ანგარიშ-ფაქტურები. 

ბ) იმ შემთხვევაში, თუ სამუშაოები შესრულებულია სახელმწიფო შესყიდვის ფარგლებში და ყველა შესაბამისი ინფორმაცია ატვირთულია

სახელმწიფო შესყიდვების ერთიან ელექტრონულ სისტემაში, ზემოაღნიშნული დოკუმენტების ნაცვლად შესაძლებელია წარმოდგენილ იქნას

სახელმწიფო შესყიდვის შესაბამისი ნომერი (SPA, NAT, CMR და სხვ.); 

გ) იმ შემთხევევაში, თუ სამუშაოები შესრულებულია საქართველოს ტერიტორიაზე და დამკვეთს წარმოადგენს კერძო სამართლის იურიდიული

პირი (არა სახელმწიფო შემსყიდველი ორგანიზაცია), პრეტენდენტმა ზემოაღნიშნულ დოკუმენტებთან ერთად აუცილებლად უნდა წარმოადგინოს

დადასტურებული საგადასახადო ანგარიშ-ფაქტურები. 

დ) წარმოდგენილი დოკუმენტებიდან შესაძლებელი უნდა იყოს სამუშაოების შინაარსისა და ღირებულების იდენტიფიცირება.

 2.3 მოითხოვება თუ არა ინფორმაცია პრეტენდენტის მატერიალურ-ტექნიკური ბაზის შესახებ?

არა

 2.4 მოითხოვება თუ არა ინფორმაცია პრეტენდენტის პერსონალის გამოცდილების შესახებ?

არა

 2.5 მოითხოვება თუ არა დეტალური ინფორმაცია საქონლის მიწოდების/მომსახურების გაწევის/სამუშაოს შესრულების ვადების შესახებ (გეგმა-

გრაფიკი)?

კი

  2.5.1 მიუთითეთ საქონლის მიწოდების/მომსახურების გაწევის/სამუშაოს შესრულების ვადებთან (გეგმა-გრაფიკი) დაკავშირებული

მოთხოვნები

მიმწოდებელი ვალდებულია, ხელშეკრულების გაფორმებიდან 10 სამუშაო დღის განმავლობაში უზრუნველყოს სამუშაოების შესრულების გეგმა-

გრაფიკის წარდგენა და შემსყიდველთან შეთანხმება. გეგმა-გრაფიკი უნდა იყოს, როგორც ხაზოვანი, ასევე, თანხობრივი, თვეების ჭრილში.

აღნიშნული გეგმა-გრაფიკი დაერთვება ხელშეკრულებას დანართის გაფორმების გზით. შემსყიდველისათვის წარდგენილი გეგმა-გრაფიკით

განსაზღვრული ვადები უნდა შეესაბამებოდეს ხელშეკრულებით განსაზღვრულ სამუშაოების დასრულების ვადას.  

 

გეგმა-გრაფიკის დარღვევის შემთხვევაში, შემსყიდველის აფრთხილებს მიმწოდებელს და შესაძლებელია მოსთხოვოს და შემდეგ შეითანხმოს

განახლებული გეგმა-გრაფიკი, რომელშიც ნაჩვენები უნდა იყოს თითოეული სამუშაოს ფაქტიური პროგრესი და ის ზეგავლენა, რომელსაც ის

იქონიებს დარჩენილი სამუშაოების ვადებზე და ღონისძიებების თანმიმდევრობაზე. 

 

განახლებული გეგმა-გრაფიკი მიმწოდებლის მხრიდან წარმოდგენილ უნდა იქნას მოთხოვნიდან 3 სამუშაო დღის ვადაში. 

 

ერთზე მეტი გაფრთხილების მიცემის შემთხვევაში, შემსყიდველი უფლებამოსილია ცალმხრივად შეწყვიტოს ხელშეკრულება და აამოქმედოს

ხელშეკრულებით საამისოდ განსაზღვრული პირობები.

 2.6 მოითხოვება თუ არა ინფორმაცია პრეტენდენტის ფინანსური შესაძლებლობების შესახებ (გარდა სარეგისტრაციო/უფლებრივი მონაცემებისა)?

არა

 2.7 მოითხოვება თუ არა ინფორმაცია ლიცენზიასთან, აკრედიტაციასთან, სტანდარტებთან, ხარისხის შესაბამისობასთან და სხვ. დოკუმენტებთან

დაკავშირებით?

არა

 2.8 მოითხოვება თუ არა ინფორმაცია ქვეკონტრაქტორის შესახებ?

არა

  2.9 სხვა დამატებითი მოთხოვნები (ველის შევსება არ არის სავალდებულო)

 ნიმუში ან/და ექსპერტიზის დასკვნა

 3.1 მოითხოვება თუ არა ნიმუშის ან/და ნიმუშის ექსპერტიზის დასკვნის წარმოდგენა?

არა

 ფასწარმოქმნის ადეკვატურობის დამადასტურებელი დოკუმენტ(ებ)ი

 4.1 მოითხოვება თუ არა სავარაუდო ღირებულებასთან შედარებით საბოლოო ფასის 20%-ით ან მეტით კლების შემთხვევაში ფასწარმოქმნის

ადეკვატურობა?

კი

 4.1.1 მიუთითეთ, კონკრეტულად თუ რა დოკუმენტ(ებ)ით უნდა დაასაბუთოს პრეტენდენტმა ფასწარმოქმნის ადეკვატურობა

ფასწარმოქმნის ადეკვატურობა უნდა დასაბუთდეს აკრედიტირებული საექსპერტო ორგანიზაციისა ან სსიპ ლევან სამხარაულის სასამართლო

ექსპერტიზის ეროვნული ბიუროს დასკვნით.

 4.1.2 მიუთითეთ ფასწარმოქმნის ადეკვატურობის დამადასტურებელი დოკუმენტ(ებ)ის წარმოდგენის ვადა

მოთხოვნიდან არაუმეტეს 5 სამუშაო დღის ვადაში

 სარეგისტრაციო/უფლებრივი მონაცემების ამსახველი დოკუმენტ(ებ)ი

 5.1 მოითხოვება თუ არა პრეტენდენტის სარეგისტრაციო/უფლებრივი მონაცემების ამსახველი დოკუმენტ(ებ)ი?

კი

 5.1.2 მიუთითეთ იურიდიული პირისთვის წაყენებული მოთხოვნები

ა) ამონაწერი მეწარმეთა და არასამეწარმეო (არაკომერციული) იურიდიული პირების რეესტრიდან, რომელიც ადასტურებს, რომ პრეტენდენტის

მიმართ არ არის რეგისტრირებული ყადაღა/აკრძალვა ან/და საგადასახადო გირავნობა/იპოთეკის უფლება, ასევე, პრეტენდენტი არ არის

რეგისტრირებული მოვალეთა რეესტრში. 

ბ) ცნობა შესაბამისი ორგანოდან სახელმწიფო ბიუჯეტის წინაშე დავალიანების არარსებობის შესახებ.

 5.1.3 მიუთითეთ ინდივიდუალური მეწარმისთვის წაყენებული მოთხოვნები

ა) ამონაწერი მეწარმეთა და არასამეწარმეო (არაკომერციული) იურიდიული პირების რეესტრიდან, რომელიც ადასტურებს, რომ პრეტენდენტის

მიმართ არ არის რეგისტრირებული ყადაღა/აკრძალვა ან/და საგადასახადო გირავნობა/იპოთეკის უფლება, ასევე, პრეტენდენტი არ არის

რეგისტრირებული მოვალეთა რეესტრში. 

ბ) ცნობა შესაბამისი ორგანოდან სახელმწიფო ბიუჯეტის წინაშე დავალიანების არარსებობის შესახებ.

 5.1.4 მიუთითეთ ფიზიკური პირისთვის წაყენებული მოთხოვნები

ა) პირადობის დამადასტურებელი დოკუმენტის ასლი 

ბ) ცნობა შესაბამისი ადმინისტრაციული დაწესებულებიდან მოვალეთა რეესტრში რეგისტრაციის არარსებობის შესახებ.

 5.1.5 მიუთითეთ ამხანაგობისთვის წაყენებული მოთხოვნები

დოკუმენტები მოითხოვება, როგორც უშუალოდ ამხანაგობისთვის, ასევე, მისი თითოეული წევრისათვის: 

ა) ამონაწერი მეწარმეთა და არასამეწარმეო (არაკომერციული) იურიდიული პირების რეესტრიდან, რომელიც ადასტურებს, რომ პრეტენდენტის

მიმართ არ არის რეგისტრირებული ყადაღა/აკრძალვა ან/და საგადასახადო გირავნობა/იპოთეკის უფლება, ასევე, პრეტენდენტი არ არის

რეგისტრირებული მოვალეთა რეესტრში. 

ბ) ცნობა შესაბამისი ორგანოდან სახელმწიფო ბიუჯეტის წინაშე დავალიანების არარსებობის შესახებ.

 5.1.6 მიუთითეთ არარეზიდენტი პირისთვის წაყენებული მოთხოვნები

ა) არარეზიდენტი იურიდიული პირის შემთხვევაში, პრეტენდენტმა, გარდა 5.1.2. პუნქტის ა) და ბ) ქვეპუნქტებით გათვალისწინებული

დოკუმენტებისა, უნდა წარმოადგინოს საკუთარი ქვეყნის შესაბამისი უფლებამოსილი ორგანოდან გაცემული ცნობა/ცნობები, რომ არ ხორციელდება

არარეზიდენტი იურიდიული პირის რეორგანიზაცია ან ლიკვიდაცია. ყველა დოკუმენტი დამოწმებული უნდა იყოს კანონმდებლობით დადგენილი

წესით (ლეგალიზებული და აპოსტილით დამოწმებული) და მათ თან უნდა ერთვოდეს ნოტარიულად დამოწმებული ქართული თარგმანი. 

ბ) არარეზიდენტი ფიზიკური პირის შემთხვევაში პრეტენდნეტმა უნდა წარმოადგინოს 5.1.4. პუნქტის ა) და ბ) ქვეპუნქტებით გათვალისწინებული

დოკუმენტები. ყველა დოკუმენტი დამოწმებული უნდა იყოს კანონმდებლობით დადგენილი წესით (ლეგალიზებული და აპოსტილით

დამოწმებული) და მათ თან უნდა ერთვოდეს ნოტარიულად დამოწმებული ქართული თარგმანი.

 5.1.7 მიუთითეთ წარმომადგენლობისთვის/ფილიალისთვის წაყენებული მოთხოვნები

წარმოდგენილ უნდა იქნას, როგორც პრეტენდენტის, ასევე, სათაო კომპანიის 5.1.2. პუნქტის ა) და ბ) ქვეპუნქტებით გათვალისწინებული

დოკუმენტები. ასევე, დამატებით უნდა იქნას წარმოდგენილი სათაო კომპანიის ქვეყნის შესაბამისი უფლებამოსილი ორგანოდან გაცემული ცნობა/

ცნობები, რომ არ ხორციელდება სათაო კომპანიის რეორგანიზაცია ან ლიკვიდაცია. უცხოური დოკუმენტები დამოწმებული უნდა იყოს

კანონმდებლობით დადგენილი წესით (ლეგალიზებული და აპოსტილით დამოწმებული) და მათ თან უნდა ერთვოდეს ნოტარიულად

დამოწმებული ქართული თარგმანი.

 ხელშეკრულების შესრულების უზრუნველყოფის გარანტია

6.1 მიუთითეთ ხელშეკრულების შესრულების უზრუნველყოფის გარანტიის ოდენობა - (2 %-დან 5 %-ის ჩათვლით)

5 პროცენტი

 

6.2 მიუთითეთ სავარაუდო ღირებულებასთან შედარებით საბოლოო ფასის 20%-ით ან მეტით კლების შემთხვევაში გარანტიის ოდენობა - (2 %-დან 10 %-
ის ჩათვლით)

10 პროცენტი

 

 6.3 მიუთითეთ გარანტიის მოქმედების ვადა

ხელშეკრულების შესრულების უზრუნველყოფის გარანტია არანაკლებ 60 კალენდარული დღით უნდა აღემატებოდეს ხელშეკრულების მოქმედების

ვადას.

 6.4 მიუთითეთ გარანტიის პირობები

ა) საბანკო გარანტია წარმოდგენილი უნდა იყოს საქართველოს კანონმდებლობის შესაბამისად ლიცენზირებულ საბანკო/სადაზღვევო

დაწესებულებიდან. შესაძლებელია ასევე წარმოდგენილ იქნას უცხო ქვეყნის საბანკო დაწესებულების მიერ გაცემული საბანკო გარანტია, რომელიც

გადაზღვეული იქნება საქართველოს ეროვნული ბანკის მიერ ლიცენზირებული საბანკო დაწესებულების მიერ. 

ბ) საბანკო გარანტია უნდა იყოს უპირობო და შემსყიდველს უფლებას აძლევდეს, საბანკო გარანტიის გამცემი დაწესებულებისგან პირველივე

მოთხოვნისთანავე, შემსყიდველის მხრიდან ყოველგვარი დასაბუთებისა და დოკუმენტაციის წარდგენის გარეშე, მიიღოს საბანკო გარანტიით

განსაზღვრული სრული თანხა. 

გ) ხელშეკრულების შესრულების უზრუნველყოფის საბანკო გარანტია გამოიყენება მიმწოდებლის მიერ ხელშეკრულებით ნაკისრი

ვალდებულებების შეუსრულებლობის ან არაჯეროვანი შესრულების რისკის თავიდან ასაცილებლად, ასევე, აღნიშნული ქმედებით გამოწვეული

ნებისმიერი ზიანის ანაზღაურების მიზნით. აღნიშნულის გათვალისწინებით, ხელშეკრულების შესრულების უზრუნველყოფის საბანკო გარანტიით

განსაზღვრული თანხის შემცირება არ განხორციელდება ხელშეკრულებით თანახმად დაკისრებული პირგასამტეხლოების თანხის პროპორციულად,

პირგასამტეხლოს გადახდას (ასეთის არსებობის შემთხვევაში) მიმწოდებელი უზრუნველყოფს დამატებით. 

დ) მიმწოდებლის მიერ ხელშეკრულებით ნაკისრი ვალდებულების სრულად შესრულების და შემსყიდველის მიერ ამ შესრულების მიღების შემდეგ,

ჩაწერა

ჩაწერა

ასევე, ფორს-მაჟორული გარემოებების გამო ხელშეკრულების შეწყვეტის შემთხვევაში, შემსყიდველი ვალდებულია დაუბრუნოს მიმწოდებელს

ხელშეკრულების შესრულების უზრუნველყოფის საბანკო გარანტია. 

ე) მიმწოდებლის მიერ ხელშეკრულების შეწყვეტის შემთხვევაში, შემსყიდველი უფლებამოსილია აამოქმედოს ხელშეკრულების შესრულების

უზრუნველყოფის საბანკო გარანტია. 

ვ) შემსყიდველის მიერ, ხელშეკრულების 8.4 მუხლით გათვალისწინებულ შემთხვევაში (შემთხვევები, როდესაც შემსყიდველი უფლებამოსილია

ცალმხრივად შეწყვიტოს ხელშეკრულება მიმწოდებლის ბრალეული ქმედებების გამო) ხელშეკრულების ცალმხრივად შეწყვეტისას, შემსყიდველი

უფლებამოსილია მიმართოს საბანკო გარანტიის გამცემ დაწესებულებას საბანკო გარანტიით გათვალისწინებული თანხის სრულად გამოთხოვის

თაობაზე. ამ შემთხვევაში მიმწოდებელი არ თავისუფლდება შემსყიდველისათვის მიყენებული ზიანის ანაზღაურებისაგან, იმ სხვაობის ფარგლებში,

რითაც აღემატება მიყენებული ზიანი ხელშეკრულების შესრულების უზრუნველყოფის საბანკო გარანტიის ოდენობას. 

ზ) ხელშეკრულების მოქმედების ვადის გაგრძელების შემთხვევაში, მიმწოდებელი ვალდებულია წარმოადგინოს ვადაგაგრძელებული ან ახალი

საბანკო გარანტია, რომელიც 60 დღით უნდა აღემატებოდეს ხელშეკრულების გაგრძელებულ ვადას. იმ შემთხვევაში, თუ მიმწოდებელი არსებული

საბანკო გარანტიის ვადის გასვლამდე 30 კალენდარული დღით ადრე არ ან ვერ უზრუნველყოფს ვადაგაგრძელებული ან ახალი საბანკო გარანტიის

წარმოდგენას, შემსყიდველი უფლებამოსილია მიმართოს საბანკო გარანტიის გამცემ დაწესებულებას საბანკო გარანტიით გათვალისწინებული

თანხის სრულად გამოთხოვის თაობაზე.

 ანგარიშსწორების პირობები

 7.1 გამოიყენება თუ არა წინასწარი ანგარიშსწორება?

კი

 7.1.1 მიუთითეთ წინასწარ გადასახდელი თანხის ოდენობა და პირობები

ა) მიმწოდებელი უფლებამოსილია შემსყიდველს წარუდგინოს წერილობითი მოთხოვნა წინასწარი ანგარიშსწორების თანხის (ავანსის) გადახდის

თაობაზე, რომლის ოდენობა არ უნდა აღემატებოდეს ხელშეკრულების ღირებულების 10%. 

ბ) მიმწოდებელი არ არის უფლებამოსილი შემსყიდველს წარუდგინოს წერილობითი მოთხოვნა ავანსის გადახდის თაობაზე, თუ იგი

რეგისტრირებულია მოვალეთა რეესტრში, მის მიმართ რეგისტრირებულია ყადაღა/აკრძალვა ან/და საგადასახადო გირავნობა/იპოთეკის უფლება,

ასევე, თუ გააჩნია სახელმწიფო ბიუჯეტის წინაშე დავალიანება. მიმწოდებელი ვალდებულია შემსყიდველს წარუდგინოს ზემოაღნიშნული

პირობების არარსებობის დამადასტურებელი შესაბამისი ოფიციალური დოკუმენტები. 

გ) შემსყიდველის მიერ ავანსის გადახდის თაობაზე დადებითი გადაწყვეტილების მიღების შემთხვევაში, მიმწოდებელი ვალდებულია

წარმოადგინოს საქართველოს კანონმდებლობის შესაბამისად ლიცენზირებულ საბანკო/სადაზღვევო დაწესებულების მიერ გაცემული წინასწარი

ანგარისწორების (საავანსო) საბანკო გარანტია, მოთხოვნილი თანხის იდენტურ ოდენობაზე. შესაძლებელია ასევე წარმოდგენილ იქნას უცხო ქვეყნის

საბანკო დაწესებულების მიერ გაცემული საავანსო საბანკო გარანტია, რომელიც გადაზღვეული იქნება საქართველოს ეროვნული ბანკის მიერ

ლიცენზირებული საბანკო დაწესებულების მიერ. საავანსო საბანკო გარანტიის მოქმედების ვადა 30 კალენდარული დღით უნდა აღემატებოდეს

ხელშეკრულების მოქმედების ვადას.  

გ) ავანსის გადახდა განხორციელდება ზემოაღნიშნული საავანსო საბანკო გარანტიის შემსყიდველისათვის წარდგენიდან 10 სამუშაო დღის

განმავლობაში. 

ე) საავანსო საბანკო გარანტია უნდა იყოს უპირობო და შემსყიდველს უფლებას აძლევდეს, საავანსო საბანკო გარანტიის გამცემი დაწესებულებისგან

პირველივე მოთხოვნისთანავე, შემსყიდველის მხრიდან ყოველგვარი დასაბუთებისა და დოკუმენტაციის წარდგენის გარეშე, მიიღოს საავანსო

საბანკო გარანტიით განსაზღვრული შესაბამისი თანხა. 

ვ) იმ შემთხვევაში, თუ მიმწოდებელი რეგისტრირებულია კეთილსინდისიერ მიმწოდებელთა რეესტრში ე.წ. „თეთრ სიაში“, მიმწოდებელი

უფლებამოსილია შემსყიდველს წარუდგინოს საავანსო საბანკო გარანტია გასაცემი ავანსის ნახევრის ოდენობაზე. აღნიშნულ შემთხვევაში,

თავდაპირველად განხორციელდება არაუზრუნველყოფილი საავანსო თანხის სრულად დაქვითვა.  

ზ) ავანსად გადარიცხული თანხის დაქვითვა მოხდება ეტაპობრივად, კერძოდ, მიმწოდებელს შესრულებული სამუშაოს ღირებულებიდან

დაუკავდება თანხის ის პროცენტული ოდენობა, ხელშეკრულების ღირებულების რა პროცენტიც მიღებული აქვს ავანსად. 

თ) იმ შემთხვევაში, თუ ხელშეკრულებით გათვალისწინებული პირობების შესაბამისად, ხელშეკრულება შეწყდა ვადაზე ადრე ან/და მიმწოდებელი

ხელშეკრულებით გათვალისწინებულ ვადაში ვერ უზრუნველყოფს სამუშაოს შესრულებას და მხარეები ვერ თანხმდებიან ამ ვადის გაგრძელებაზე,

მიმწოდებელი ვალდებულია შესაბამისი შეტყობინების მიღებიდან არაუგვიანეს 5 სამუშაო დღის ვადაში, დააბრუნოს წინასწარ ავანსის სახით

გადარიცხული თანხიდან დაუქვითავი ნაწილი (იგივე ვალდებულება ვრცელდება „თეთრ სიაში“ რეგისტრირებულ მიმწოდებელზე, როგორც

არაუზრუნველყოფილ, ასევე, უზრუნველყოფილ საავანსო თანხაზე), წინააღმდეგ შემთხვევაში, შემსყიდველი უფლებამოსილია მიმართოს საავანსო

საბანკო გარანტიის გამცემ დაწესებულებას შესაბამისი თანხის დაბრუნების თაობაზე.

 7.2 მიუთითეთ ეტაპობრივი ან/და საბოლოო ანგარიშსწორების განხორციელების პირობები

ა) ანგარიშსწორება განხორციელდება უნაღდო ანგარიშსწორების ფორმით, ლარში, ხელშეკრულებით გათვალისწინებულ რეკვიზიტებზე. 

ბ) ანგარიშსწორების მიზნით, მიმწოდებელი ვალდებულია, შემსყიდველს სულ მცირე ყოველთვიურად წარუდგინოს ფაქტობრივად შესრულებული

სამუშაოების მთლიანი ღირებულება საანგარიშო პერიოდისა და ნაზარდი ჯამის მითითებით. მიმწოდებელი არ არის შეზღუდული საანგარიშო

პერიოდში წარმოადგინოს რამდენიმე შესრულება. 

გ) ანგარიშსწორება ხორციელდება ყოველთვიურად, ფაქტობრივად შესრულებული სამუშაოებისა და შემსყიდველის უფლებამოსილი

წარმომადგენლ(ებ)ის მიერ დადასტურებული მოცულობების მიხედვით, შესაბამისი მიღება-ჩაბარების აქტის საფუძველზე. ანგარიშსწორება

განხორციელდება მიღება-ჩაბარების აქტის გაფორმებიდან და საგადასახადო ანგარიშ-ფაქტურის დადასტურებიდან (რომელიც უფრო გვიან

დადგება) 10 სამუშაო დღის განმავლობაში. 

დ) სამუშაოების საბოლოო მიღება-ჩაბარებისათვის დამატებით აუცილებელია მიმწოდებლის მიერ წარმოდგენილ იქნას სსიპ ლ. სამხარაულის

სასამართლო ექსპერტიზის ეროვნული ბიუროს ან ნებისმიერი აკრედიტებული საექსპერტო ორგანიზაციის მიერ შედგენილი დასკვნა, რომლითაც

დადასტურდება ფაქტობრივად შესრულებული სამუშაოების მოცულობა. ექსპერტიზის ხარჯების გაღება ევალება მიმწოდებელს. 

ე) იმ შემთხვევაში, თუ ანგარიშსწორების მომენტისათვის, მიმწოდებელს უფიქსირდება თანხობრივი ვალდებულებები შემსყიდველის წინაშე

(გადაუხდელი პირგასამტეხლო), შემსყიდველი უფლებამოსილია გამოქვითოს აღნიშნული თანხა გადასახდელი ოდენობიდან. 

ვ) ხარჯთაღრიცხვაში ასახული გაუთვალისწინებელი სამუშაოების თანხების ხარჯვა მიმწოდებლის მიერ მოხდება მხოლოდ აუცილებლობიდან

გამომდინარე, შემსყიდველთან წინასწარი შეთანხმებით.

 7.3 მიუთითეთ ეტაპობრივი ან/და საბოლოო ანგარიშსწორების განხორციელების ვადები (სახელმწიფო შესყიდვების სააგენტოს რეკომენდაციაა

ხელშეკრულების შესრულების დამადასტურებელი დოკუმენტის გაფორმებიდან არაუგვიანეს 10 სამუშაო დღე)

ა) ეტაპობრივი ანგარიშსწორება განხორციელდება მიღება-ჩაბარების აქტის გაფორმებიდან და საგადასახადო ანგარიშ-ფაქტურის დადასტურებიდან

10 სამუშაო დღის განმავლობაში. 

ბ) საბოლოო ანგარიშსწორება, ხელშეკრულებით გათვალისწინებული გამოქვითვების გამოკლებით, განხორციელდება სსიპ ლ. სამხარაულის

სასამართლო ექსპერტიზის ეროვნული ბიუროს ან ნებისმიერი აკრედიტებული საექსპერტო ორგანიზაციის მიერ შედგენილი დასკვნის

წარმოდგენიდან და საბოლოო მიღება-ჩაბარების აქტის გაფორმებიდან 30 კალენდარული დღის განმავლობაში.

 ხელშეკრულების პროექტი

 8.1 ატვირთეთ ხელშეკრულების პროექტი

 ხელშეკრულების პროექტი.pdf   

 საკონტაქტო პირის შესახებ ინფორმაცია

https://tenders.procurement.gov.ge/engine/files.php?mode=que&file=422020&code=1541773504

 9.1 მიუთითეთ სატენდერო კომისიის აპარატის საკონტაქტო წევრის ვინაობა და მონაცემები

მამუკა სიხარულიძე, 514893232, m.sikharulidze@ag.ge

 დამატებითი ინფორმაცია/დოკუმენტები

  10.1 დამატებითი ინფორმაცია/დოკუმენტები (ველის შევსება არ არის სავალდებულო)

პრეტენდენტი ვალდებულია წინადადების წარმოდგენამდე სამუშაოების წარმოების ადგილზე გაეცნოს არსებულ ვითარებას.

 სატენდერო პირობების დამტკიცების შესახებ სატენდერო კომისიის სხდომის ოქმი

 11.1 ატვირთეთ სატენდერო პირობების დამტკიცების შესახებ სატენდერო კომისიის სხდომის ოქმი

 ფინანსთა სამინისტროს წერილი.pdf   

https://tenders.procurement.gov.ge/engine/files.php?mode=que&file=422294&code=1541778857



